
HMPPS – Testimi për Vizitat. Pyetje të Shpeshta për të Burgosurit
Çfarë është testimi për Vizitat?
Testet e Pajisjes së Rrjedhjes Laterale (LFD) do të ofrohen për të gjithë vizitorët në burgje dhe njerëzit të cilët ata vizitojnë. Kjo do të thotë se në rast se vizitorëve (dhe personi të cilin ata vizitojnë në rast se i është ofruar një test) u del testi negativ për Covid-19, atyre do t'u lejohet kontakti fizik. Testimi përpara vizitave do të ndihmojë në reduktimin e transmetimit ndaj atyre të cilët jetojnë dhe punojnë në burgjet tona dhe në komunitet.
Për cilët burgje do të aplikohet ai? 
Testimi përpara vizitave është duke u zhvilluar në të gjithë burgjet e Anglisë
Çfarë lloj testi po më kërkohet të bëj? 
Në rast se ju keni një vizitë të rezervuar, juve do ju kërkohet të bëni një test të Pajisjes së Rrjedhjes Laterale (LFD) ose një ditë më parë ose në ditën e vizitës tuaj. Ky është një tampon në hundë dhe në fyt dhe rezultati bëhet i njohur brenda 30 minutave. Ky është i njëjti lloj testi i cili aktualisht është duke u ofruar në komunitet duke përfshirë shkollat dhe shtëpitë e kujdesit për të moshuarit. Mund të ketë raste kur kryerja e tij të mos jetë e mundur, por mos u shqetësoni, kjo nuk do të ndikojë ndaj vizitës tuaj.   
A do të bëjnë testin edhe vizitorët e mi?
Ne do ju kërkojmë gjithashtu edhe vizitorëve tuaj që të bëjnë një test LFD përpara vizitës. Në rast se vizitorëve tuaj u del rezultati i testit negativ, kontakti fizik do të lejohet gjatë vizitës.
Përse duhet ta kryej një test LFD?
Në rast se testimi është në dispozicion ditën e vizitës tuaj - duke bërë një test LFD dhe rezultati ju del negativ, juve do ju lejohet të keni kontakt fizik me vizitorin tuaj në rast se edhe atyre u ka dalë rezultati i testit negativ. Në rast se testi nuk është i mundur të kryhet për ju në atë ditë ju mundeni të keni sërish kontakt fizik me vizitorët tuaj për aq kohë sa ata e kanë bërë testin dhe rezultati u ka dalë negativ. 
Ne ju kërkojmë që të bëni çdo test që ju ofrohet në burg. Ky testim është vullnetar, por ai do të na ndihmojë në identifikimin e rasteve të mundshme përpara se ata të futen në burg dhe në këtë mënyrë të zvogëlojmë mundësitë për të reduktuar regjimet tona në të ardhmen.
Burgjet janë një mjedis i mbyllur, dhe virusi mund të shpërndahet me shpejtësi në të gjithë popullatën e burgut. Për të shmangur përhapjen e virusit brenda burgut, përveç testimit të rregullt të personelit i cili ndërkohë është duke u kryer, ne u kërkojmë vizitorëve dhe të burgosurve që të kryejnë një test LFD përpara një vizite. Shmangia e përhapjes në të ardhmen është shumë e rëndësishme që të mundësojmë progresin me regjimet tona dhe për të përmirësuar përvojën e vizitave. 
A më duhet ta kryej testin në mënyrë që të pres një vizitë?
Jo. Testimi është vullnetar, por ne ju inkurajojmë ju që të merrni pjesë për të mbrojtur veten dhe vizitorët tuaj dhe pjesën tjetër të popullatës së burgut. Në rast se vizitorët tuaj nuk dëshirojnë ta bëjnë testin, vizita juaj mund të zhvillohet sërish por juve nuk do ju lejohet të keni kontakt fizik gjatë vizitës. 
[bookmark: _GoBack]A do t'i duhet vizitorit tim të provojë rezultatin e testit në shtëpi?
Duke qenë se testimi është vullnetar, ne kërkojmë që vizitorët të na japin prova të rezultatit të testimit të tyre në shtëpi i cili është bërë në ditën e vizitës. Ata duhet të ofrojnë prova për rezultatin e këtij testi në shtëpi në mënyrë që të lejohet kontakti fizik. Në rast se ata nuk janë në gjendje të ofrojnë prova, atyre do t'u ofrohet një test në vend. Në rast se rezultati i testit të del pozitiv dhe nuk izolohen, ata do të jenë duke shkelur udhëzimet e qeverisë dhe ligjin. 
Çfarë ndodh në rast se vizitori im nuk mund të përdorë testimin në shtëpi ose në komunitet? 
Në rast se vizitori juaj nuk mund të përdorë një test në komunitet, ne do ju ofrojmë atyre një të tillë kur ata të mbërrijnë për vizitën. Kjo gjë mund të kërkojë rreth 45 minuta prandaj ata duhet të planifikojnë që të mbërrijnë mjaftueshëm më herët për të bërë testin. Vizitorët do të duhet të mbërrijnë në institucion rreth 1 orë më parë fillimit të orarit që ju është caktuar për vizitën për të pasur kohë që të regjistrojnë mbërritjen e tyre dhe që të marrin pjesë në testim
Pra, çfarë ndodh në rast se mua më del rezultati negativ? 
Në rast se rezultati juaj del negativ dhe vizitori juaj del gjithashtu negativ - ju mund të keni kontakt fizik me ta gjatë vizitës tuaj 
Çfarë ndodh në rast se unë nuk dëshiroj të bëj testin? 
Në rast se ju nuk dëshironi të bëni testin ose në rast se testi nuk është i mundur të bëhet, për aq kohë sa vizitoi juaj e ka bërë testin dhe u ka dalë rezultati negativ, ju mund të keni kontakt fizik gjatë vizitës tuaj. Në rast se vizitori juaj refuzon të bëjë testin, ju nuk mund të keni kontakt fizik. Megjithatë vizita juaj do të vazhdojë të bëhet.
Cilët janë avantazhet nëse vizitori im e bën testin në shtëpinë e tij? 
Kryerja e testit përpara se të dalin nga shtëpia do të ndihmojë që ata të mund ta shmangin udhëtimin dhe mundësinë që më pas të dalin pozitivë pasi të mbërrijnë në qendrën e vizitave. Kjo gjë do të ndihmojë në shmangien e kostove të panevojshme të udhëtimit dhe çdo lloj zhgënjimi gjatë asaj dite në rast se vizita nuk mund të kryhet. Duke e ditur se ata janë negativë përpara se të udhëtojnë, ata janë duke ndihmuar gjithashtu për ta ruajtur të sigurt komunitetin. 
Si munden vizitorët e mi të përdorin një test në komunitet?
Testimi në komunitet mund të përdoret në një sërë mënyrash të ndryshme. Ata mund të jenë në gjendje të përdorin testin që tërhiqet në shtëpi nëpërmjet shkollave në rast se ata janë prind apo kujdestar i një fëmije në moshën e shkollës së mesme. Ata gjithashtu mund të paraqiten në një Qendër të Testimit të Shpejtë në rast se është ngritur një e tillë në zonën e tyre. Përndryshe, ju mund të vizitoni farmacinë tuaj lokale ose të vizitoni faqen e internetit gov.uk për më shumë informacion. 
Në rast se unë bëj një test dhe rezultati është pozitiv, a mundem ta pres përsëri vizitën?
Jo, në rast se juve apo vizitorit juaj ju del testi pozitiv ju nuk do të keni mundësi të merrni pjesë në vizitë. Kjo do të ndihmojë në zvogëlimin e rrezikut të transmetimit duke ndihmuar që të ruani të sigurt komunitetin dhe ata që jetojnë dhe punojnë në Burgjet tona. 
Sa kushton ai?
Testimi për Covid-in është pa pagesë.
Pala ime vizituese përfshin edhe fëmijë; a do duhet që ata të bëjnë testin dhe në rast se po; kush do ta administrojë testin?
Fëmijët nën moshën 11 vjeç nuk kanë nevojë të bëjnë testin dhe atyre u lejohet të kenë kontakt fizik me ju gjatë vizitës. Në rast se fëmija është 11 vjeç, ne do ta inkurajonim prindin/kujdestarin e tyre që të japin miratimin që ata të bëjnë testin dhe ata duhet ta administrojnë testin për fëmijët. Fëmijët në moshën 12 vjeç ose më shumë do ta bëjnë vetë testin. Kjo është në përputhje me programin e testimit i cili është duke u zhvilluar në shkollat e mesme. Fëmijët në moshën 11 vjeç apo më të mëdhenj u lejohet kontakti me personin që po vizitojnë vetëm në rast se kanë një rezultat negativ të testit. 
Vizitori im nuk mund ta administrojë fizikisht testin; a do ta bëni ju për ta?
Jo. Personeli i HMPPS mundet vetëm të japë këshilla se si bëhet testi, ata nuk mund ta bëjnë testin për ta. Ata mund të shkojnë në qendrat e testimit në komunitet dhe klinikën lokale të mjekut të tyre që të testohen në rast se nuk janë në gjendje ta vetë-administrojnë testin.
Unë / vizitori im nuk jemi në gjendje të bëjmë testin për arsye mjekësore
Në rast se ju apo dikush që ju viziton ju nuk janë në gjendje të marrin pjesë në testim për arsye mjekësore, ju duhet të ofroni një certifikatë nga Mjeku i Përgjithshëm i cili e konfirmon këtë gjë. Juve përsëri do ju lejohet kontakti fizik gjatë vizitës me kusht që ata që kanë mundësi të kenë një rezultat negativ të testit. 
Ose unë ose vizitori im kemi pasur së fundmi një test PCR pozitiv. A mundemi ta bëjmë sërish testin?
Në rast se vizitori juaj beson se ai është i përjashtuar nga testimi për shkak se ka pasur një test PCR pozitiv gjatë 90 ditëve të fundit dhe ata mund ta provojnë këtë - kontakti gjatë vizitës do të lejohet (me kusht që vizitorët e tjerë gjatë të njëjtës palë vizituese ofrojnë një test negativ dhe është kryer çdo periudhë izolimi). Në rast se vizitori juaj nuk është në gjendje që të paraqesë prova për këtë gjë, ata mund të bëjnë një test LFD në mënyrë që të kenë kontakt fizik gjatë vizitës.
Në rast se ju keni pasur një rezultat pozitiv të konfirmuar të testit PCR brenda 90 ditëve të shkuara dhe e keni kryer periudhën e izolimit; dhe mund të jepni prova për këtë (kujdesi shëndetësor mund të konfirmojë nëse ky test PCR është bërë gjatë kohës që keni qenë nën kujdestari), kontakti fizik do të lejohet gjatë vizitës në rast se vizitorët tuaj janë testuar gjithashtu. Në rast se ju nuk jeni në gjendje të paraqisni prova për këtë gjë, ju mund të bëni një test LFD në mënyrë që të keni kontakt fizik gjatë vizitës.  

Vizitori im ka udhëtuar me transport publik për t'u paraqitur në burg për vizitën. A munden ata të përdorin transportin publik për t'u kthyer në shtëpi në rast se mua më ka dalë rezultati i testit pozitiv?
Aty ku është e mundur, ne inkurajojmë që vizitorët ta bëjnë testin përpara se të udhëtojnë për në burg për vizitën. Në rast se ata kanë një rezultat pozitiv të testit, ata duhet të përdorin transportin personal aty ku është e mundur për të bërë udhëtimin e kthimit. Në rast se atyre u duhet të udhëtojnë me transport publik, ata duhet të zbatojnë udhëzimet e qeverisë të cilat përfshijnë veshjen e një maske në fytyrë, ruajtjen e distancimit social nga të tjerët, dhe të prekin sipërfaqet vetëm aty ku është e nevojshme për një udhëtim të sigurt. 
Në rast se unë kam bërë një test dhe rezultati i tij është negativ; a mund të kem një vizitë normale ku unë nuk kam nevojë të vesh një maskë në fytyrë ose të mbaj një distancë 2 metra larg? A mundem të kem kontakt fizik me vizitorët e mi?
Të gjitha vizitat, pavarësisht testimit, kërkojnë që vizitorët dhe personi që po pret vizitën të mbajnë të veshur një maskë në fytyrë. Megjithatë, në rast se juve ju del testi negativ ditën e vizitës (aty ku testet janë të mundshme) dhe vizitorët tuaj kanë gjithashtu një test negativ, ju mund të keni kontakt fizik ndërkohë që mbani të veshura maskat tuaja. Juve do ju kërkohet të ruani distancimin social prej të tjerëve ndërkohë që jeni në qendrën e vizitave dhe jeni duke lëvizur për në dhe nga zona e vizitave.
Në rast se unë bie dakord të bëj testin dhe jam negativ; si mund ta di që të tjerët në dhomë nuk janë pozitivë dhe nuk janë duke më vënë në rrezik për të kapur virusin?
Ju nuk mund ta dini se kush e ka bërë testin dhe kush jo. Ne nuk do t'ia japim informacionin tuaj askujt tjetër. Megjithatë, të gjithëve do ju kërkohet që të ruajnë distancimin social ndërkohë që lëvizin për në dhe nga zona e vizitave dhe qendra e vizitave. Të gjithë vizitorët dhe të burgosurit duhet të mbajnë të veshur maskën e tyre. Ne po i inkurajojmë të gjithë që të bëjnë testin. 
A është testuar i gjithë personeli?
Edhe personelit i janë ofruar gjithashtu testet si pjesë e programit tonë të testimit. 
A do të ketë pije freskuese që mund të blihen në sallën e vizitave?
Në këtë moment nuk ofrohen pije freskuese.
A do të ketë një kënd lodrash në sallën e vizitave/qendrën e vizitave
Duke qenë se ne do ta mbajmë kontaktin fizik në minimum për të shmangur përhapjen e virusit; hapësirat e brendshme të lodrave do të jenë të mbyllura gjatë kësaj kohe.
Çfarë aktivitetesh do të ketë për fëmijët nëse këndet e lodrave janë të mbyllura?
Kjo do të jetë sipas çdo vendi. 
A mundet që fëmijët të kenë ende kontakt fizik?
Fëmijët e moshës 11 vjeç ose më të vegjël do të kenë mundësi të kenë kontakt fizik pa pasur nevojë të bëjnë testin. Fëmijët e moshës 12 vjeç ose më të mëdhenj do të kenë mundësi të kenë kontakt fizik në rast se ata e kanë bërë testin dhe rezultati u ka dalë negativ.
A përfshihet koha e testit si pjesë e kohës së caktuar të vizitës?
Jo, testi do të kryhet përpara vizitës tuaj dhe juve prapë do të keni orarin që ju është caktuar për vizitën. Testi do të kërkojë rreth 45 minuta, duke përfshirë regjistrimin dhe kohën për të marrë rezultatet. Vizitorët duhet të mbërrijnë në institucion rreth 1 orë më herët nga fillimi i orarit të vizitës së caktuar në mënyrë që të lejojnë kohën e mjaftueshme për të regjistruar mbërritjen e tyre dhe të marrin pjesë në testim. Në rast se ata mund të japin prova të një testi LFD negativ i cili është bërë në ditën e vizitës, atyre nuk u kërkohet që të testohen në vend, dhe nuk kanë nevojë të mbërrijnë më herët për vizitën.
Unë i kam bërë vaksinat; a më duhet ta bëj përsëri testin?
Po, testimi duhet të vazhdojë edhe pasi një individ i ka bërë vaksinat. Vaksinimi nuk ju mbron nga marrja dhe transmetimi i virusit. 
Çfarë ndodh në rast se është një grup njerëzish që do më vizitojnë mua dhe njëri prej tyre është pozitiv, a munden personat e tjerë të vazhdojnë të më vizitojnë?
Në rast se ata kanë udhëtuar së bashku në të njëjtin automjet, kjo do të aktivizonte Testimin dhe Gjurmimin dhe vizita nuk do të mund të zhvillohet. Në rast se ata kanë udhëtuar më vete, personi të cilit i ka dalë testi pozitiv nuk do të ketë mundësi të marrë pjesë në vizitë, por të tjerët në grup do të munden të bëjnë vizitën.
A do ta humbas një VO në rast se ose mua ose vizitorit tim i del testi pozitiv?
Jo, vizita nuk do të zhvillohet por ju do ta ruani kreditin e vizitave që ju lejohen. Ju do të keni mundësi të lini një orar tjetër për vizitën në një datë të mëvonshme 

